
Obraćanje  prvog  zamjenika
visokog  predstavnika  Tamira
Wasera  povodom  obilježavanja
Dana Brčko Distrikta
Tekst prilagođen javnom izlaganju.

Podrška građana pozitivnim promjenama
Dame i gospodo,

Danas  obilježavamo  četrnaest  godina  od  proglašenja  Brčko
Distrikta. To je prilika da analiziramo postignute uspjehe iz
prošle  godine  i  procijenimo  da  li  je  Distrikt  zadržao
pozitivan trend zbog kojeg je Brčko već više od deset godina
dobar uzor ostalim gradovima u Bosni i Hercegovini.

Konačnom odlukom stvoren je zakonski okvir za multietničko
Brčko. Statut Distrikta donesen je s namjerom da se uspostave
institucije za taj zakonski okvir. Danas obilježavamo uspjeh
institucija koje su pretvorile Brčko u primjer za ostatak
Bosne i Hercegovine. Brčko pokazuje kako ljudi mogu sarađivati
u izgradnji bolje budućnosti.

Značajni uspjesi u proteklih 12 mjeseci postignuti u okviru
institucija su:

Na vrijeme je usvojen budžet, prvi put nakon uspostave
Distrikta;
Skupština je na ispravan i ustavan način ispunila i
druge obaveze, a stranke su uspjele riješiti političke
probleme;
Osnovana  je  Javna  zdravstvena  ustanova  “Zdravstveni
centar Brčko”,
Osnovani  su  “Putevi  Brčko”,  javno  preduzeće  koje  će
provoditi niz projekata. Jedan primjer je nadzor nad
izgradnjom  zaobilaznice  u  Brčkom,  što  će  finansirati

Evropska banka za obnovu i razvoj.

Za uspjeh rada institucija važno je osigurati da se protiv
zaposlenika koji iznevjere javnost provede istraga, te da se
oni, ukoliko se dokaže da su krivi, kazne. U tom pogledu,
važan je stalni rad Tužiteljstva BiH, u saradnji s policijom
Distrikta Brčko, na čvrstim optužnica protiv ljudi uhapšenih u
operaciji  protiv  korupcije  “Bingo”.  Dosadašnji  rezultat  je
jedna osuđujuća presuda. Kao i u drugim mjestima u Bosni i
Hercegovini, još dosta toga ostalo je da se uradi u borbi
protiv korupcije.

Stabilna  struktura  institucija  u  Brčkom  unaprijedila  je
sigurnost njegovih stanovnika. Pomogla je da se stvore takvi
uslovi da ljudi koji ovdje žive i rade mogu s pravom vjerovati
u multietničku budućnost Distrikta.

U Bosni i Hercegovini kao cjelini u proteklih nekoliko mjeseci
vidjeli smo evoluciju novog i direktnog građanskog angažmana u
javnim  poslovima.  Ovo  je  evidentno  u  cijeloj  zemlji,
uključujući i Distrikt Brčko. Građani su izašli na ulice na
mirne demonstracije i okupili su se u organizacije i plenume
da zahtijevaju bolju vlast, bolje prilike za zapošljavanje,
bolji životni standard, bolje javne službe – i, naravno, kraj
korupcije. Ovo su sve legitimni zahtjevi.

Novi građanski aktivizam je nešto što međunarodna zajednica
pozdravlja.

Sada je zadatak institucija da uključe građane u diskusiju o
njihovim zahtjevima. Pozdravljam napore lidera Distrikta da se
uključe u dijalog s građanima i nadam se da će se nastaviti na
konstruktivan način na obje strane. Zahtjevi građana Brčkog su
jasno pokazali da oni nisu spremni čekati još 20 godina da se
stvari poprave – oni žele bolju vlast koja vrijedno radi na
unapređenju života njenih građana. I to žele odmah.

Dakle, svi moramo shvatiti da, iako je Brčko poduzelo značajne
i  pozitivne  korake  u  posljednjih  12  mjeseci,  u  stvari  u



posljednjih  14  godina,  vlasti  u  Distriktu  moraju  zahtjeve
građana  i  civilnog  društva  uzeti  veoma  ozbiljno.  Moraju
ostvariti više pozitivnih rezultata u narednih 12 mjeseci. To
nije nemoguće, ali je potreban naporan rad.

Završiću tako što ću zaželjeti sretan Međunarodni dan žena.

Dozvolite  mi  da  još  dodam  da  mi  u  međunarodnoj  zajednici
očekujemo  da  sarađujemo  sa  građanima  Brčkog  i  njihovim
predstavnicima  u  idućoj  godini  kako  bismo  nastavili  s
napretkom  koji  je  ostvaren  do  sada.

Hvala.


